
2. Zacontas cruschs, che stevan, ni stattan aunc oz els logs da disgrazia 
Tenor notizias da pader Baseli Berther   
 

1. O l'Acla, cura ch'ins vegn da Mustér sin via nova. Cheu stattan duas cruschs si pil clavau. Ina per 
memoria da Gion Battesta Sialm, ch'udeva tier la cumpagnia dils catschadurs da Mustér e ch'ei 
vegnius sittaus giu cheu d'in schuldau franzos anno 1799. L'autra stat en memoria da Gion Antoni 
Deragisch.  

2. Giudem il Drun da Bugnei stat ina crusch encunter la bova, che Vigeli Monn Berther ha tschentau 
si.  

3. Ina autra crusch steva vi sum la Val Bugnei sur via, ch'ei ussa svanida.  
4. Ina si pil clavau da Rest Antoni Gieriet, odem il vitg Sedrun, en memoria da Vigeli Venzin, la 

quala steva avon giudem igl iert dalla casa da Jacomet.  
5. A Mira si pil clavau en memoria da sur Condrau e Gion Fidel Venzin, mazzai dals Franzos 1799.   
6. A Zarcuns si per la casa da Sep Antoni Schmid en memoria da sur Beart dalla lavina, morts 1749.  
7. Orasi Sur Giassa (Rueras) en memoria da Margreta Monn.  
8.  Ina sut casa da Duri Vigeli Cavegn (Rueras) si pil clavau.  
9.  Sut l'ustonza da Rueras.  

10.  A Dieni spel Sontget duas cruschs.   
11.  Sin Giuv dado la baselgia, per memoria dalla lavina da 1836.  
12.  Ina brev da vendita digl onn 1762 numna in liug a Sedrun: „auf Budas sort dalla Chrusch" (Mira: 

Urbari dalla caplania a Sedrun p. 121).  
13.  A Selva e Tschamut sesanflavan aunc 1926 circa 15 cruschs-lenn sin praus e plauncas encunter 

casas e capluttas, che regordan nus aunc oz vid las numerusas disgrazias da lavinas. Ins vegli 
mantener e renovar quellas, sinaquei ch'ils numerus paupers disgraziai, parentai pli u meins cun 
scadina casa e famiglia, svaneschien buc ord la memoria dils pietus vegnentsuenter.  

 

 

 

 

 

 

 

 

 

 

 

 

 

 

Tarcisi Hendry


	5. La lavina da Rueras dils 6 da fevrer 1749
	7. La lavina da Giuv, Nadal 1836
	8. La lavina da Selva dils 13 da december 1808

